
				ఈ పుట అచ్చుదిద్దబడ్డది





పంజరమ్ముల నున్న పిట్టలు 

మంజులారణ్యములు మరచెను; 

శింజితములౌ కాలి గొలుసులు

                   శిక్షయని మరచెన్"


“దారిపోయే వారికొక్కటి 

కారవాసర కల్పనాయెను; 

దారి కాదిది దరి యటంచును

                  తలచుటొక వింతగ" 


అనుచు, డామను డాసవమ్ముల 

నాని పాడ దొడంగి మించెను; 

కాని పండువ నందు కొండొక

                 కలక కన నయ్యెన్-


                 3

యెల్లి పున్న మనంగ పితియసు 

యిల్లు నందొక విందు మిత్రుల 

కెల్ల నాయెను, పితియసప్పుడు

                పల్కె నీ పగిదిన్ !


“తెలియు వాడన నొక్కడే భువి; 

తెలుపు వాడన నొక్కడే భువి; 

పలు తెరంగుల సద్గుణాళికి

               పట్టు వక్కండే.”


కనియు, నేర్చుట, వాని కడనే; 

వినియు నేర్చుట, వాని వలనే; 

అనగవలెనా, అతడు డామను

               డన్న మాటొకటి?






గురుజాడలు

